April 2006

Dagsê al die belangstellendes in die geskiedenis van ou Pretoria,

Vandag iets meer oor Meintjeskop.  Ek het besluit om voortaan die bronne waaruit die inligting kom onder aan die brief te noem.  Soos u sal agterkom word groot dele van die teks woordeliks aangehaal uit sekere artikels.  Die doel van die briewe is om al die brokkies inligting wat ek kon opspoor bymekaar te bring.

Die afbeelding deur S. Crane het in die Illustrated London Times van 3 Maart 1877 verskyn onder die opskrif Pretoria, the Capital of the Transvaal.  Dit herinner baie aan die twee skilderye wat Bianes in 1872 van ongeveer dieselfde plek af geskilder het.  

As mens na die posisie van Kerkstraat [oos] kyk, is die kop links op die voorgrond sekerlik Meintjeskop.  Kyk na die ronde klip krale teen die hang van die kop.  Verskeie skrywers het al daarvan melding gemaak maar dit is die eerste keer dat ek ‘n afbeelding daarvan sien.  In ‘n artikel het wat in 1905 gepubliseer is skryf dr. F.V. Engelenburg ook van die oorblyfsels van klip krale teen Meintjeskop.

In die koerant was dit natuurlik net ‘n wit-en swart afdruk maar dit is later vergroot, ingekleur en so verkoop.  Hierdie foto kom uit Bolsma se boek.  Kyk na die meer links in die middel van die foto.  Een van my broers het so ‘n afdruk in die Kaap opgespoor en daarop is daar nie ‘n meer nie maar net geel-bruin grond.  Dus die persoon wat die inkleurwerk gedoen het het was definitief nog nooit in Pretoria nie.  [Sou ons nie lekker kon tuinmaak as daar wel so ‘n groot stuk water in Pretoria was nie.]  

Meintjeskop se naam   XE "Meintjeskop" 
Andries du Toit koop [of ruil] ‘n deel van die plaas Elandspoort van M.W. Pretorius.  Die deel rondom die Uniegebou koop Du Toit uit die boedel van Gerrit Bronkhorst.  Hy bou sy huis aan die wesoewer van die Apiesrivier, naby Leeuwdrift wat later “Mill Drift” genoem word.  Die deel tussen die Apiesrivier en Du Toitstraat noem hy Arcadia.  Du Toit verkoop sy deel van Elandspoort op die 7de April 1865 aan Stephanus Jacobus Meintjes XE "Meintjes, Stephanus"  vir £2,400.  Die Meintjes familie gaan woon in die huis op die wesbank van die Apiesrivier oorkant die meule wat deur Du Toit gebou is.  In 1887 word Leeubrug op dieselfde plek gebou.  Stephanus se seun E.P.A. Meintjes XE "Meintjes, E.P.A."  erf later die grond.

Meintjeskop “dra” die naam van Stephanus Jacobus Meintjes wat van Graaff-Reinet na Pretoria gekom het.  Oorspronklik is na “Meintjes se kop” verwys, maar reeds in 1870 het dit as Meintjeskop bekend gestaan.

[image: image2.jpg]



Hier is nog ‘n mooi foto van Meintjes Kop.  Weet iemand miskien wat is die reguit lyn wat teen die kop uitloop.  Op ‘n ander foto wat van Hove’s drift af geneem is die lyn [pyp?] ook duidelik sigbaar.

Vrede
Edward [E.P.A.] Meintjes bou ‘n huis vir sy vrou aan die voet van Meintjeskop.  Hy noem die huis Vrede XE "Vrede"  maar sy vrou sterf ongelukkig voordat die huis voltooi is.  Beatrixstraat word na sy dogter Beatrix vernoem.  Edward is later weer getroud en hy en sy gesin het in die huis gaan woon.  Die huis staan vandag [1962] nog aan die einde van Vermeulenstraat, naby die Uniegebou en word gebruik deur die Departement van Landbou.  In 1910 het genl. J.B.M. Hertzog in die huis gewoon.

Ontspanningsterrein

Lank gelede was Meintjes Kop ook as ontspannings- piekniekterrein gebuik.  “In 1887 – the year of Queen Victoria’s Jubilee – the Anglican community op Pretoria celebrated with a Thanksgiving service in the Cathedral, followed by sports at Meintje’s Kop, organised by Canon Kewley and others.”  

Ploeger meld dat op ‘n dag in 1889 het 450 skoolkinders met ossewaens vir die dag na Meintjies Kop vir ‘n piekniek.  Dan was daar ook naruurlik gereelde swemmery in die drif onder die kop naby Meintjes se huis en meul.  Daar word ook gepraat van Meintjes-se-swembad of sommer Meintjes-se-gat.  

Konsentrasiekamp XE "Konsentrasiekamp" 
Toe die Britse parlement in die loop van 1901 ‘n komitee, bestaande uit ‘n aantal vooraanstaande dames, saamgestel en uitgestuur het met die doel om van te stel waarom daar soveel klagtes oor die kampe in die pers verskyn, het hulle onder andere aanbeveel dat geen kamp se inwonertal die drieduisend merk mag oorskrei nie.  Aangesien daar etlike kampe was waarvan die inwonertal heelwat hoër was, moes daar ‘n aantal nuwe kampe gestig word.

Die gedagte was om die inwoners wat vir Irenekamp te veel was, te stuur na ‘n kamp wat te Olifantsfontein gestig sou word.  Maar in plaas daarvan om van laasgenoemde terrein gebruik te maak, is die nuwe kamp op 11 Januarie 1902 te Meintjeskop aangelê. Meintjeskop het die voordeel gehad dat die kamp binne die kordon van blokhuise, wat Pretoria omring het, geleë sou wees en terselfdertyd ook van die dorp se sanitêre geriewe gebruik kon maak.  Aan beskerming sou dit nie ontbreek nie, want bo-op die randjie en toe noordoos van Pretoria, waarskynlik in die omgewing van Brynterion vandag, was ‘n blokhuis of wagterskuiling wat as “Johnston’s Redoubt” bekend gestaan het.  Net onderkant hierdie waghuis het majoor Hoskins Meintjeskopkamp uitgelê.

Die eerste groepie inwoners van Meintjeskop is aanvanklik eers naby Bronkhorstspruit in ‘n klein kampie gehuisves.  Daarvandaan in hulle nader aan Pretoria gebring en het hulle ‘n tydlank te Hove’s Drift XE "Hove’s Drift"  gewoon.  Toe Meintjeskop dus vroeg in Januarie 1902 aangelê is, was hulle die eerste intrekkers daarvan.  Hierna het heelwat meer gesinne vanuit ander kampe gekom.  Geleidelik het die inwonertal gegroei totdat sowat 650 vroue en kinders daar woonagtig was.  Hulle mans het hoofsaaklik in die Britse leër gedien, daarom was daar feitlik geen mans, met die uitsondering van ‘n paar grysaards, in die kamp gewees nie.  Die “National Scouts” self het eers gedurende Mei 1902 hulle opwagting in die kamp gemaak omdat hulle eenheid in daardie stadium ontbind is.  Dit wil ook voorkom asof sommige van die latere inwoners van Meintjeskopkamp, veral nadat die vrede gesluit is, uit persone bestaan het nie aan die “National Scouts” behoort het nie.  Hulle was egter ver in die minderheid.

Die Meintjeskopkamp het blykbaar ‘n redelike sterk ooreenkoms met reeds bestaande kampe gehad.  Dit was skaars uitgelê, toe die nuwe Direkteur van die Transvaalse kampadministrasie, majoor S.J. Thompson, ‘n besoek daar kom aflê het.  Op sy bevel moes die kamp feitlik oor uitgelê word, want die latrines, bad- en wasplekke asook die hospitaal moes alles na ander posisies binne die kampgrens verskuif word. 

Hierdie verskuiwing het baie werk meegebring aangesien die terrein baie klipperig was.  Die werk is deur ‘n twintigtal Bantoe-arbeiders, wat ‘n korporaal Standers by Rietfontein gaan haal het, verrig.  Hulle was egter skaars twee maande in die kamp werksaam toe hulle die kampowerheid in kennis stel dat oestyd aanstons sou aanbreek en dat hulle dus wil vertrek.  Weens gebrek aan mans in die kamp en omdat daar ook geen hoop was om ander arbeiders in hul plek te kry nie, het die kampsuperintendent hul daaglikse loon to 2/- verhoog met die hoop dat hulle langer sou aanbly.  

Die verhoging het egter slegs hulle vertrekdatum met ‘n maand uitgestel want nog voordat die superintendent toe weer met hulle kon onderhandel, was hulle skoonveld.  Dit het werksaamhede in die kamp baie vertraag omdat weinig geskikte plaasvervangers gevind kon word.

Met die vertrek van die groep Bantoes, was baie van die geboue nog onvoltooid.  Die hospitaal- en skooltente het bv. nog geen vloere gehad nie.  Altwee die inrigtings was feitlik elke dag in gebruik en die baie voete wat daagliks daarin rondgetrap het, het die grond sommer gou tot stof gemaal.  Die enigste uitweg wat die superintendent aan kon dink, was om ‘n paar vroue te nader om ‘n kleivloer te lê.  Teen ‘n vergoeding van 15/- het hulle die twee groot tente wat as skoolvertrekke moes dien, van ‘n vloer voorsien.  Die superintendent kon hierna egter geen vrou meer oorreed om ook vir die hospitaal ‘n vloer te lê nie.  Eindelik het vier seuns hom tegemoet gekom en dit vir £1 gedoen.  

Tydens die stigting van die kamp te Meintjeskop was M.J. Stucke die opsigter maar in Februarie is hy deur majoor A.M. Lloyd vervang wat tot die einde van die kamp se bestaan as superintendent opgetree het.  ‘n Paar klerke het hom met die administratiewe pligte bygestaan.  Dr. T. Moffat was aanvanklik die kamp se geneesheer maar is later deur dr. J. Wotherspoon, voorheen van die Irenekamp, en dr. Pearce opgevolg. 

Die superintendent het aanvanklik daaraan gedink om ‘n aparte tent as Kerkgebou vir die kampbewoners op te slaan.  Hulle het dit blykbaar van die hand gewys aangesien hulle een van die skooltente daarvoor gebruik het.  Anders as wat dit met die ander kampe die geval was, het geen predikant in die kamp kom dienste hou nie.  Dit was nie ‘n geval dat geen predikant beskikbaar was nie, want ds. H.S. Bosman van Pretoria, het byvoorbeeld toestemming van die militêre goewerneur gehad om elke tweede week ‘n besoek aan die Irene-konsentrasiekamp te bring.  Waar Irene agt myl buite Pretoria geleë was, was Meintjeskop teenaan die dorp.

Die betreklike onbekendheid van Meintjeskopkamp XE "Meintjeskopkamp"  kan aan ‘n paar redes gewyt word.  Ten eerste het die groter kampe hul bekendheid te danke aan die groot kerkhowe wat vandag nog die kampe se monumente is.  Die groot kerkhowe was die resultaat van swak behuising, swak gesondheidstoestande en gebreke in die kampadministrasie.  Hierdie toestande was feitlik in Meintjeskopkamp afwesig.  Slegs agt persone het in die laasgenoemde kamp tot sterwe gekom – meestal van natuurlike oorsake.  Hulle is blykbaar elders begrawe want daar bestaan vandag geen kampkerkhof in die omgewing nie.  [die naaste Kerkhof was die een aan die oostekant van Hove’s Drift XE "Hove’s Drift" , wat ‘n aantal jaar gelede na elders verskuif is.] 

Die konsentrasiekamp te Meintjeskop is op 15 Desember 1902 gesluit en het slegs elf maande bestaan.  Dit was nooit tot sy maksimum gevul nie, trouens dit was op die meeste meer sowat driekwart vol.

Vir diegene wat meer oor die verskillende kampe in Pretoria wil oplees is daar ‘n uitstekende artikel van Ploeger in Pretoriana no. 88.  Hy verskaf ook ‘n uitgebreide bronnelys.

Uniegebou XE "Uniegebou" 
The 50th anniversary picture of the Union Buildings has ‘n photograph of a “dam” or a pond or a stretch of water just below the kop.  Of this Mr. Beanes says: Before the Union Building was erected, practically every house in Pretoria had a foundation of dressed stone which was quarried from this site below the southern summit of the hill, this is a sure way of dating many houses of our good city.  The stone was conveyed down Vermeulen Street across Hamilton Street.  The Union Buildings, so to speak lies in this hollow of the quarry and today, most problbly hold the archives of the union and forms part of the amphiteatre.

Perde Hospitaal
The north side of Meintjeskop housed the veterinary hospital; this was a large camp and extended to where Villieria today stands.

Bronnelys

Addison, Margaret Elizabeth  Daughters of the King. The story of St Mary’s Diocesan School for girls Pretoria 1879-1979. Heer Printing Co. Pretoria 1979

Andrews, Tom  The Union Buildings on Meintjeskop.  Pretoriana no. 39  p31

Beanes, C.J.  Excerpts from a tape-recorded talk on old Pretoria.  Pretoriana no. 64  p17

Bolsma, Eric  Pretoria. Artists’ impressions 1857-2001.  Protea Book House.  2001  p26

Hattingh. J.L.  Die Konsentrasiekamp te Meintjeskop.  Pretorian no. 53  p13

Ploeger, Jan  Hulp aan behoeftiges te Pretoria in Oorlogstyd [1900-1902]. Pretoriana no. 88  p8

Ploeger, Jan    Over-vaal.  The history of an official residence.  Pretoria  1963.  Hoofstuk 1 en 2

Van Eck, G.J.  Aanvullende opmerkings na aanleiding van “Die herkoms van die naam Rietondale”  Pretorian no. 62  p8

Groete tot volgend maand,

Rosa Swanepoel

